
				இப்பக்கம் மெய்ப்பு பார்க்கப்படவில்லை
களவியல் அதிகாரம் 109

கண்டார் உயிர் உண்ணும் தோற்றத்தான், பெண் தகைப் பேதைக்கு, அமர்த்தன கண். 1084 பெண்மைக் குணங்கள் மிக்கவளே இந்த அழகு மங்கை ஆனால் இவள் கண்களோ பார்த்தவருடைய உயிரை உண்ணக் கூடியவை. அதனால் இவள் குணங்களுக்கும் கண்களுக்கும் எத்தகைய வேறுபாடு:

கூற்றமோ ! கண்ணோ! பினையோ !-மடவரல் நோக்கம் இம் மூன்றும் உடைத்து. 105.5 இவள் பார்வை எப்படி இருக்கிறது என்றால், எமனைப் போல் வதைக்கின்ற தன்மையும், இயல்பான கண்ணின் இனிமையும், பெண்மானைப் போன்ற மருளும் தன்மையும் ஆகிய மூன்று வகையான குணங்களும் இணைந்ததாக இருக்கின்றன.

கொடும் புருவம் கோடா மறைப்பின், நடுங்கு அஞர் செய்யலமன், இவள் கண். 1086 வில்போல் வளைந்த இவளுடைய புருவங்கள், இன்னும் வளையும்படி கண்களை மறைத்தால், என்னைப் பார்க்கின்ற இந்தப் பார்வை எனக்கு முன்போல், நடுங்குவதற்குக் காரணமான துன்பத்தையும் அச்சத்தையும் உண்டாக்காமல் இருக்கும்.

கடாஅக் களிற்றின்மேல் கண் படாம்-மாதர் படாஅ முலைமேல் துகில் ! 103 இந்தப் பெண்ணின் நிமிர்ந்து இருக்கின்ற இரண் கொங்கைகளின்மீது அணியப்பட்டுள்ள மேலாடையானது ஆளைக் கொல்லக் கூடிய மதயானையின் மத்தகங்களின் மேல் போடப் பட்டிருக்கும் முகத்திரை போல் கவர்ச்சி அளிக்கிறது.

